
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk202350888][bookmark: _Hlk202349930]ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիկտե) է դիմել ՀՀ Արմավիրի մարզի Բաղրամյանի համայնքի ղեկավարը՝ Հայաստանի Հանրապետության Արմավիրի մարզ, համայնք Բաղրամյան, գյուղ Բաղրամյան (Բաղրամյանի շրջան) Պ․ Սևակի փողոց 18 հասցեում գտնվող դպրոցի շենքի 1-ին հարկից 332,50 քառ. մետր մակերեսով տարածքը և դրա զբաղեցրած ու օգտագործման համար անհրաժեշտ 1883,80 քառ․ մետր մակերեսով հողամասը (սեփականության իրավունքի գրանցման վկայական N 13022025-04-0037, այսուհետ՝ Անշարժ գույք) Հայաստանի Հանրապետության Արմավիրի մարզի Բաղրամյան համայնքի «Բաղրամյանի մանկապարտեզ» համայնքային ոչ առևտրային կազմակերպությանը որպես մանկապարտեզ օգտագործելու նպատակով այսուհետ՝ կազմակերպություն անժամկետ անհատույց օգտագործման ամրացնելու խնդրանքով: 
Հաշվի առնելով, որ Կադաստրի կոմիտեի կողմից տրամադրվում է Հայաստանի Հանրապետության Արմավիրի մարզ, համայնք Բաղրամյան, գյուղ Բաղրամյան (Բաղրամյանի շրջան) Պ․ Սևակի փողոց 18 հասցեում գտնվող Բաղրամյանի միջնակարգ դպրոց պետական ոչ առևտրային կազմակերպությանն անհատույց օգտագործման իրավունքով ամրացված ամբողջ գույքի շուկայական արժեքին մոտարկված կադաստրային արժեքը, իսկ Կազմակերպությանը անհատույց օգտագործման իրավունքով ամրացվող անշարժ գույքը հանդիսանում է դրա մի մասը, ուստի հնարավոր չէ նշել գույքի արժեքը։
[bookmark: _GoBack]Հաշվի առնելով վերոգրյալը, ինչպես նաև համայնքի բնակչության պահանջարկը, որը ներկայումս խիստ կարիք ունի մանկապարտեզի, Պետական գույքի կառավարման կոմիտեն՝ առաջնորդվելով «Պետական ոչ առևտրային կազմակերպությունների մասին» օրենքի 5.1-րդ հոդվածի պահանջներով, մշակել է «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ տարածքը 3 տարի ժամկետով անհատույց օգտագործման իրավունքով ամրացնել կազմակերպությանը:
«Անշարժ գույք հետ վերցնելու և անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով «Կրթություն բաժնում ամրագրված ծրագրերից. մասնավորապես՝ հանրակրթության որակյալ արդյունքի ապահովումն անհնար է առանց վաղ մանկության զարգացման պատշաճ համակարգի և նախադպրոցական ծառայությունների ցանցի ամբողջական հասանելիության: Այս նպատակով նախատեսվում է շարունակել նախադպրոցական ծառայությունների ընդլայնման, դրանց որակի բարձրացման, նախադպրոցական հաստատությունների մանկավարժների մասնագիտական կարողությունների շարունակական բարելավման ուղղությամբ:
 





